
БЕЛАРУСКАЯ АЎТАМАБІЛЬНАЯ  ПАЗАДАРОЖНАЯ ФЕДЭРАЦЫЯ

Клуб аўтамабільнага
спорту
1-ы этап  Адкрытага Кубка

Рэспублікі Беларусь па Трофі-рэйдах
ТРОФІ-РЭЙД

«MEGAЖЕСТЬ-2009»

1-3 мая 2009 г.

ПРЫВАТНЫ РЭГЛАМЕНТ

(праект)
МЕНСК 2009г.

       Трофі-рэйд «MEGAЖЕСТЬ 2009» з’яўляецца ПЕРШЫМ этапам 2-га Адкрытага Кубка Рэспублікі Беларусь па Трофі-рэйдах.

Нарматыўнымі дакументамі трофі-рэйда «MEGAЖЕСТЬ 2009»  з’яўляюцца:

·  Дадзены Рэгламент.

·  Тэхнічныя патрабаванні да аўтамабіляў (Дадатак 1).

·  Патрабаванні па бяспецы да аўтамабіляў (Дадатак 2)

·  Правілы паводзінаў (Дадатак 3).

·  Табліца налічэння ачкоў (Дадатак 4)
1. Мэты і задачы.

  1.1  Развіццё аўтамабільнага спорту ў Рэспубліцы Беларусь.
  1.2  Прапаганда аўтамотаспорту сярод шырокіх мас насельніцтва.
  1.3  Прапаганда здаровага ладу жыцця.

  1.4  Выяўленне мацнейшых спартсменаў.

  1.5  Развіццё і ўмацаванне міжнародных адносінаў у галіне аўтамотаспорту.
2. Тэрміны і месца правядзення.
  2.1  Трофі-рэйд «MEGAЖЕСТЬ 2009»  (далей — спаборніцтва) адбудзецца з 1 па 3 мая 2009г., як спаборніцтва для легкавых  поўнапрывадных аўтамабіляў і ATV (квадрацыклаў).

  2.2  Маршрут трофі-рэйда будзе праходзіць па тэрыторыі …………….
3. Праграма трофі-рэйда «MEGAЖЕСТЬ  2009»

· 25.04.2009 – 01.05.2009 - Папярэдняя рэгістрацыя і тэхкамісія удзельнiкау з Менску i Менскага раёну. Месца правядзення – па згоде з Технiчным камiсарам.

· 01.05.2009 13:00 – 19:00 – Рэгістрацыя і тэхкамісія. Месца правядзення - Лагер спаборніцтва.
· 01.05.2009 21:00   –  адкрыццё старту СУ-1.

· 02.05.2009 10:00   –  адкрыццё старту СУ -2.

· 02.05.2009 22:00   –  закрыццё фінішу ўсіх СУ.
· 03.05.2009 14:00   –  узнагароджанне пераможцаў. Закрыццё спаборніцтва.

4. Арганізатары і Афіцыйныя асобы спаборніцтва
Беларуская аўтамабільная пазадарожная федэрацыя.
IП Селиверстов Е. А.

Афіцыйны сайт спаборніцтва – www.4х4.by
Кіраўнік гонкі        
                            Белопол Антон             8 37529 685 56 04 

Нам. Кіраўніка спаборніцтва                        Панин Сергей               8 37529 681 22 81

Нам. Кіраўніка спаборніцтва                        Кожар Денис                 8 37529 659 02 96
Дырэктар спаборніцтва                                Селиверстов Евгений. 8 37529 664 44 46

Галоўны суддзя                                             Зайцев Александр        8 37529 627 75 88
Тэхнічны камісар 
                             Петрушеня Андрей      8 37529 671 48 97
Спартыўны камісар 
                            Белопол Антон              8 37529 685 56 04

Начальнік дыстанцыі і службы эвакуацыі   Панин Сергей                8 37529 681 22 81

Экалагічны камісар                                               

5. Асноўныя паняцці, якія выкарыстоўваюцца ў дадзеным Рэгламенце
Брыфінг – інструктаж, які праводзіцца Кіраўніком гонкі або яго Намеснікам. Экіпаж павінен быць прадстаўлены на брыфінгу як мінімум адным прадстаўніком. Інфармацыя пра час і месца правядзення брыфінгаў размяшчаецца на Афіцыйным табло спаборніцтва.
Бюлетэнь – афіцынае пісьмовае паведамленне, якое з’яўляецца неад’емнай часткай дадзенага Рэгламенту і прызначана для публікацыі зменаў, тлумачэнняў і дадаткаў да яго. Бюлетэні павінны быць пранумараваныя і датаваныя. Усе Бюлетэні павінны распаўсюджвацца ў пісьмовай форме і знаходзіцца на Афіцыйным табло і (пры неабходнасці) на бачным месцы на Судзейскіх пастах.

Гасіцель троса – прыстасаванне, якое ўсталёўваецца на сталёвы трос лябёдкі з мэтай прадухілення траўмавання ў выпадку разрыву троса. Маса гасіцеля троса — ня менш за 1 кг; плошча паверхні — ня менш 0,25м²; павінен размяшчацца ў сярэдняй частцы нацягнутага троса.

Заяўнік– чалавек, які запоўніў і падпісаў заявачную форму для ўдзелу ў спаборніцтве. Нясе поўную адказнасць за дзеянні (або бяздзеянне) любога члена свайго экіпажа, за дакладнасць звестак, указаных у заявачнай форме. Таксама прадстаўляе інтарэсы свайго экіпажа пры перамовах з афіцынйымі асобамі спаборніцтва, мае права падаваць пратэсты ад імя экіпажа. Нясе поўную адказнасць за дзеянні (або бяздзеянне) любога члена свайго экіпажа.
Кантрольная карта (Карнет) - форма, якая выдаецца Арганізатарам, у якой адзначаецца факт і/ці час праходжання судзейскіх пастоў у часе спаборніцтва.
Кантрольны час – час, адведзены Удзельнікам на пераадоленне СУ. Арганізатар не гарантуе працу судзейскіх пунктаў для экіпажаў, якія перавысілі Кантрольны час.
Караабарончы строп – плоскі, неэластычны рамень шырынёй ня менш за 50 мм і даўжынёй 1—2,5 м, прызначаны для фіксацыі троса лябёдкі на дрэвах.
Кантрольны пункт (КП) – кропка на трасе СУ, у якой усталяваны судзейскі пост для праверкі факта і/ці часу праходжання ўдзельнікам дадзенай кропкі. Можа быць пазначана ў Легендзе ці не пазначана (схаваны КП). Усе КП размяшчаюцца такім чынам, што экіпаж, які рухаецца па трасе ў адпаведнасці з Легендай (у выпадку Лінейнай паслядоўнасці праходжання СУ) абавязкова наведае ўсе КП. Пазнака пра наведванне КП робіцца ў карнеце. Калі ў Правілах праходжання не пазначана іншае, то Удзельнік павінен наведаць усе КП у тым парадку, у якім гэта пазначана ў легендзе. Пры гэтым, калі ў Правілах праходжання не пазначана іншае, пад’езд да КП павінен быць здзейснены строга ў адпаведнасці з легендай. Калі шырыня карыдору пры пад’ездзе да КП не зададзена арганізатарамі, то яна лічыцца роўнай 50 м. Удзельнік, які прыехаў на КП не з таго боку, з якога пазначана ў легендзе пазнаку не атрымлівае. Неатрыманне хаця бы адной пазнакі на КП цягне незалік СУ і пеналізацыю ў памеры нарматыву.
Кантрольная кропка (КК)  - кропка на мясцовасці нейкім чынам пазначаная і пайменаваная (назва і/ці нумар). Пад’езд да кропкі можа быць здзейснены з любога боку і па любой траекторыі, калі іншае не абумоўлена ў правілах праходжання дадзенага СУ.
Лагер – тэрыторыя, прадугледжаная Арганізатарам для размяшчэння Удзельнікаў і Афіцыйных асоб спаборніцтва на начлег. У Лагеры размяшчаецца Сакратарыят спаборніцтва і Афіцыйнае табло.
Легенда – нейкае апісанне маршрута СУ і/ці Кантрольных кропак і/ці Кантрольных пунктаў, якое выдаецца ўдзельнікам на старце.
Нарматыў – час, які прысвойваецца Удзельніку на СУ у выпадку нявыхада на старт гэтага СУ, перавышэння Кантрольнага часу для дадзенага СУ або незаліку СУ. Усталёўваецца ў Правілах для кожнага СУ.
Норма часу – час, усталяваны для перамяшчэння Удзельнікаў ад фінішу СУ да Лагеру.
Афіцыйнае табло – месца размяшчэння інфармацыі пра ход спаборніцтва: бюлетэняў, вынікаў і іншай інфармацыі.
Пеналізацыя – санкцыя, якая ўсталёўваецца за парушэнне асобных палажэнняў дадзенага Рэгламенту. Пеналізацыя можа быць выражана ў грашовай або часавай форме. Парадак ужывання пеналізацыі вызначаны палажэннямі дадзенага Рэгламенту.
Перыяд нейтралізацыі – час, на які Арганізатар можа спыніць экіпажы, якія ўдзельнічаюць у спаборніцтве. Час спынення не ідзе ў залік.
Паслядоўнасць праходжання СУ:

1. Лінейная – Удзельнікі на старце атрымліваюць Легенду з апісаннем маршрута ў выглядзе паслядоўнага нумараванага мноства пунктаў. Удзельнікі абавязаны рухацца строга ад пункту да пункту Легенды, пачынаючы з першага ў парадку ўзрастання іх нумароў. Пропуск пунктаў з Легенды, рух па легендзе ў адваротным накірунку забаронены. 

2. Штурмавая – Удзельнікі на старце атрымліваюць каардынаты і/ці апісанне ўсіх КК і павінны іх наведаць у адвольным парадку за Кантрольны час.
Пратэст – пісьмовы зварот (заяўленне) Удзельніка ці Заяўніка экіпажа, які падаецца Галоўнаму суддзю спаборніцтва.
Рамонтныя работы (рамонт) – выпраўленне пашкоджанняў, замена элементаў, дэталей і агрэгатаў, рамонт, а таксама любыя рэгулёвачныя, змазачныя, дыягнастычныя, заправачныя работы і тэхнічнае абслугоўванне, якое праводзіцца сіламі экіпажа з магчымым прыцягненнем членаў іншых экіпажаў, якія ўдзельнічаюць на дадзеным СУ і з выкарыстаннем матэрыялаў і інструментаў, якія знаходзяцца на борце транспартных сродкаў, якія ўдзельнічаюць на дадзеным СУ.
Сервіс – аказанне якой бы ні было дапамогі экіпажу на СУ любымі асобамі, якія не з’яўляюцца членамі экіпажаў, якія ўдзельнічаюць на дадзеным СУ, у тым ліку выкарыстанне любых матэрыялаў, тэналагічных вадкасцей, запасных частак, інструментаў і абсталявання, якое не знаходзіцца на борце транспартных сродкаў, якія ўдзельнічаюць на дадзеным СУ. 

Спецыяльны ўчастак (СУ) – хранаметрычная гонка (спаборніцтва, вызначальным фактарам якога з’яўляецца час праходжання дыстанцыі).
Суддзя факту – Афіцыйная асоба спаборніцтва, якая фіксуе факт (факты) выканання (ці невыканання) Удзельнікамі дадзенага Рэгламенту і правіл правядзення спаборніцтва.
Тэхнічная Інспекцыя – агульная праверка транспартнага сродку, якая ўключае ў сябе ідэнтыфікацыю мадэлі і вытворцы транспартнага сродку, адпаведнасць на прыналежнасць да заяўленай катэгорыі/групы, адпаведнасць патрабаванням бяспекі.
Удзельнік спаборніцтва/Удзельнік – фізічная асоба, якая пазначана ў заявачнай форме і дапушчаная да ўдзелу ў спаборніцтве.
Экіпаж – агульная колькасць Удзельнікаў, якія пазначаны ў заявачнай форме для аднаго транспартнага сродку. 

6. Заліковыя катэгорыі і групы
6.1 Экіпажы, якія падалі заяўку на ўдзел ў Спаборніцтве падзяляюцца на наступныя заліковыя катэгорыі: 

· Катэгорыя «Турызм» - 3 прызавыя месцы, ачкі ў залік Кубка
· Катэгорыя «Рейд» - 3 прызавыя месцы, ачкі ў залік Кубка
· Катэгорыя «Спорт» - 3 прызавыя месцы, ачкі ў залік Кубка
· Катэгорыя «Прото» - 3 прызавыя месцы, ачкі ў залік Кубка
· Катэгорыя «ATV» - 3 прызавыя месцы, ачкі ў залік Кубка
Тэхнічныя патрабаванні да ўсіх заліковых катэгорый указаныя ў Дадатку 1 да дадзенага Рэгламенту.
6.2  Залік у Катэгорыі (групе) можа не праводзіцца, калі на ўдзел у ёй зарэгіструецца меней за 4 экіпажы. Пры наяўнасці менш 4-х удзельнікаў у групе Спорт ці Прото яны могуць быць аб’яднаны. Пры гэтым удзельнікі той групы, дзе не сабраўся кворум ачкі ў залік Кубка не атрымаюць. А пры вызначэнні колькасці ачкоў у залік Кубка для астатніх удзельнікаў гэтай катэгорыі фінішны пратакол перапісваецца без уліку ўдзельнікаў з прыяднанай катэгорыі.
6.3    У катэгорыях  Турызм, Рейд, Спорт, Прото экіпажы спаборнічаюць індывідуальна..

6.4  У катэгорыі «ATV» Удзельнікі спаборнічаюць камандамі з двух чалавек, якія размяшчаюцца на двух квадрацыклах або на адным апараце тыпу Ямаха-Рына. Кожны ўдзельнік групы індывідуальна атрымлівае ачкі ў залік Кубка.
7. Удзельнікі. Кіроўцы. Экіпаж.

7.1. Да ўдзелу дапускаюцца асобы, якія маюць пасведчанне кіроўцы адпаведнай катэгорыі (кіроўца).

7.2.   Экіпаж катэгорыі  Спорт, Прото складаецца з двух чалавек — кіроўцы і штурмана. 

7.3.      Экіпаж катэгорыі Турызм, Рейд складаецца мінімум з двух чалавек — кіроўцы і штурмана, дазваляецца ўдзел памочнікаў штурмана, пры гэтым максімальная колькасць чалавек у экіпажы вылічваецца па формуле:
        Х=N-1

        Х – колькасць чалавек у экіпажы
  N – колькасць пасадачных месцаў у аўтамабілі, абсталяваных рамнямі бяспекі.
7.4.      Мінімальны ўзрост усіх удзельнікаў — 18 гадоў.

7.5.   Экіпаж аднаго АТV складаецца з аднаго чалавека, калі гэты АТV абсталяваны сядзеннем матацыклетнага тыпу і двух чалавек, калі ўсталяваны сядзенні аўтамабільнага тыпу (апараты тыпу Ямаха-Рына). Ужыванне шлема абавязковае. 

8. Аўтамабілі.
8.1.  Да спаборніцтваў дапускаюцца паўнапрывадныя аўтамабілі з колавай формулай 4х4,     якія адпавядаюць Тэхнічным Патрабаванням  (Дадатак 1).

8.2.  Да спаборніцтваў дапускаюцца квадрацыклы з колавай формулай 4х4.
8.3.  Да спаборніцтваў дапускаюцца транспартныя сродкі тыпу Ямаха-Рына з колавай формулай 4х4 ці 6х4 ці 6х6.
8.4.  Тэх. камісар можа не дапусціць да спаборніцтва аўтамабіль, калі палічыць, што яго канструкцыя небяспечна.
9. Адказнасць
9.1 Арганізатар не нясе якой бы тое ні было адказнасці за якую б тое ні было шкоду, прычыненую Удзельнікам/Удзельнікамі самім сабе, сваёй маёмасці, трэцім асобам, маёмасці трэціх асобаў. Альбо за шкоду, прычыненую трэцімі асобамі Удзельніку/Ўдзельнікам.
9.2 Заяўнік, які падпісаў Заявачную форму, прымае на сябе ўсе рызыкі і ўвесь цяжар адказнасці за свае дзеянні (бяздзеянне), якія пацягнулі якую-небудзь шкоду. У тым ліку прычыненне шкоды здароўю або жыццю свайго экіпажа і трэціх асобаў, уключаючы Афіцыйных асобаў спаборніцтва.
9.3 Арганізатар не нясе адказнасці за адсутнасць у Удзельніка/Удзельнікаў інфармацыі, якія даводзіцца да іх ведама на Брыфінгу, у незалежнасці ад прычын адсутнасці Удзельніка/Удзельнікаў на Брыфінгу.
10 Заяўкі на ўдзел.

10.1. Заяўкі ўстаноўленай формы на ўдзел ў адпаведнасці з дадзеным рэгламентам накіроўваюцца на адрас Арганізатара на электронную скрыню 4x4minsk@gmail.com або праз электронную форму на сайце www.4x4.by. пасля чаго паведамляецца пра гэта па тэл. 8-029-1838342 або 8-029-6812281.Заяўкі падаюцца зыходзячы з правіла: адзін транспартны сродак — адна заяўка.
10.2. Заяўка лічыцца пададзенай пра аплаце 50% заявачнага ўзносу.
10.3. Заявачныя ўзносы -  Групы: Рейд, Спорт, Прото (Сума ў рублях НБ РБ)

- Ільготны       – з 06.04.2009               200000

- Стандартны – з 20.04.2009               230000

- Тэрмiновы         – з 30.04.2009          270000
10.4. Заявачныя ўзносы - Групы: Гранд-Турызм. (Сума ў рублях НБ РБ)
 
- Ільготны
     – з 06.04.2009
     180000
 
- Стандартны   – з 20.04.2009
     200000
 
- Тэрмiновы          –  з 30.04.2009
     220000

10.5. Спазненне на адміністрацыйны кантроль пеналізуецца:
·  50000 руб.  – рэгістрацыя да 21:00

· 100000 руб. – рэгістрацыя пасля 21:00

10.6. Пры невызваленні месца пад абавязковую рэкламу памер Заявачнага ўзносу павялічваецца на 30%.

10.7. Пры рэгістрацыі кожны экіпаж павінен унесці экалагічны дэпазіт. У выпадку выканання экіпажам нормаў экалогіі па сканчэнні спаборніцтва дэпазіт вяртаецца. Памер дэпазіту 150000 бел. руб.

10.8. Усе выдаткі, звязаныя з удзелам у спаборніцтвах нясуць самі ўдзельнікі.
11. Рэгістрацыя і тэхнічная іспекцыя.

11.1. Адміністрацыйны кантроль:

      Пры адміністрацыйным кантролі ўдзельнікі абавязаныя прад’явіць наступныя дакументы:
· Тэхнічны пашпарт на аўтамабіль ці іншы праваўсталёўваючы дакумент
·  Пасведчанне кіроўцы (кіроўца)

·  Медыцынскую страхоўку
11.2. Медыцынскі кантроль:
    Медыцынскі кантроль (з асабістым аглядам кіроўцаў і штурманаў) для ўсіх груп праводзіцца ў часе правядзення адміністрацыйнага кантролю, а таксама ў любы момант у ходзе спаборніцтва па рашэнні галоўнага ўрача спаборніцтва. Адмова ад праходжання ці незадавальняючыя вынікі медыцынскага кантролю аднаго ці некалькіх членаў экіпажа цягне за сабой выключэнне экіпажа са спаборніцтва.
11.3. Тэхнічная камісія:
          Тэхкамісія аўтамабіляў усіх груп праводзіцца ў адпаведнасці з рэгаментам, а таксама ў любы момант спаборніцтва. На ёй вызначаецца адпаведнасць аўтамабіля ТП  (Дадатак 1).  


 Рашэннем тэхнічнага камісара аўтамабіль можа быць пераведзены ў іншую заліковую групу ці не дапушчаны да спаборніцтва. Аўтамабіль павінен быць прадстаўлены на тэхнічную камісію ў чыстым і гатовым да старту выглядзе.
12. Рэклама.

12.1. На аўтамабіль да моманту тэх. інспекцыі павінны быць неклеены стартавыя нумары і абавязковая рэклама, прадастаўленая арганізатарамі спаборніцтва, згодна схеме выдадзенай на рэгістрацыі.
12.2. Для размяшчэння абавязковай рэкламы Арганізатары рэзервуюць:

·  2 участкі плошчай 50х50 см на пярэдніх бакавых дзвярах або эквівалентных ім паверхнях
·  2 участкі памерам 25х25 см у любой частцы вонкавай паверхні аўтамабіля.
12.3. Для размяшчэння неабавязковай рэкламы Арганізатары рэзервуюць:

· Бакавыя паверхні аўтамабіля ад вертыкальнай лініі, перпендыкулярнай зямлі і якая праходзіць праз цэнтр пярэдняга кола да вертыкальнай лініі, перпендыкулярнай зямлі і якая праходзіць праз цэнтр задняга кола.
· Паласу шырынёй 25 см, якая праходзіць па верхнім краі лабавога шкла.
На астатніх пасля гэтага месцах дапускаецца размяшчэнне любой іншай рэкламы, якая не супярэчыць заканадаўству Рэспублікі Беларусь.
  

Пры невыкананні гэтых патрабаванняў транспарты сродак лічыцца не адпавядаючым ТП і не дапускаецца да спаборніцтва. Поўны камплект абавязковай рэкламы, стартавых нумароў і схему іх размяшчэння ўдзельнікі атрымліваюць пры адміністрацынйым кантролі. У выпадку пашкоджання ці згубы абавязковай рэкламы, удзельнік абавязаны купіць другі камплект у Арганізатара. Аўтамабілі з бруднай рэкламай і стартавымі нумарамі да старту не дапускаюцца.
12.4. Стартавы нумар у квадрацыклаў павінен быць размешчаны на правым баку бака.
14. Эвакуацыя
14.1     Эвакуцыя аўтамабіляў, ня здольных да далейшага самастойнага руху забяспечваецца Арганізатарам толькі ў катэгорыі Турызм, Рейд.


У астатніх катэгорыях Арганізатары могуць (пры наяўнасці магчымасці) аказаць пасільную дапамогу ў эвакуацыі ня здольных да далейшага самастойнага руху аўтамабіляў да Лагеру ці да бліжэйшай асфальтаванай аўтадарогі.

14.2     Удзельнік, чый аўтамабіль быў эвакуяваны з трасы Эвакуацыйнай службай спаборніцтва, не дапускаецца да старту на наступных СУ.

15. Інфармацыя.

Уся інфармацыя пра змены ў праграме спаборніцтваў, стартавыя пратаколы на СУ, і г.д. будуць размяшчацца на інфармацыйным шчыце ў лагеры.
16. Неабходнае абсталяванне.

УВАГА!!! Легенда і іншая неабходная дарожная інфармацыя будзе прадастаўляцца ш выглядзе мноства кропак на мясцовасці з указаннем іх GPS-каардынатаў. Таму для паспяховага пераадолення дыстанцыі і адзнакі на КК усе экіпажы павінны мець прыборы спадарожнікавай навігацыі (GPS).
Арганізатары маюць магчымасць выдаць усім жадаючым на пракат на час правядзення спаборніцтва некаторую колькасць прыёмнікаў GPS.
Кожны экіпаж абавязаны мець абсталяванне для пражывання ў палявых умоваў (палаткі, спальныя мяшкі, сродкі прыгатавання ежы).

Кожны аўтамабіль, які стартуе на СУ павінен быць забяспечаны запасам паліва на пераадоленне як мінімум 100 км бездарожжа.
Кожны аўтамабіль або квадрацыкл, які стартуе на СУ, павінен быць аснашчаны запасам пітной вады з разліку 1 літр на аднаго чалавека ў дзень, медыцынскай аптэчкай.
Усе Экіпажы павінны мець лічбавы фотаапарат, кабель для падключэння яго да камп’ютару і калі неабходна праграмнае забеспячэнне для пераносу інфармацыі з фотаапарату ў камп’ютар.
17. Экалогія. Бяспека.
На працягу ўсяго спаборніцтва ўсім катэгарычна забараняецца язда на аўтамабілях па рэках і азёрах (за выключэнне руху па СУ).
  Развядзенне вогнішчаў дазваляецца толькі з выкананнем мер супрацьпажарнай бяспекі.
  Настойліва рэкамендуецца замест развядзення вогнішчаў выкарыстанне мангалаў, грыляў і іншага падобнага абсталявання з выкананнем мераў супрацьпажарнай бяспекі.
На працягу ўсяго спаборніцтва забаронены зліў на зямлю тэхналагічных вадкасцей (масла, паліва і г.д.), выкіданне, спальванне і/ці закапванне якога-небудзь смецця – усё смецце павінна быць забранае з сабой. Пра пакіданні месца стаянкі, начлегу абавязковы прыбраць за сабой усё смецце. Усё смецце павінна быць спакаванае ў герметычныя пластыкавыя пакеты і забранае з сабой ці складзенае ў спецыяльна прызначаным для гэтага месцы ў Лагеры спаборніцтва. Экіпажы нясуць асабістую адказнасць за падтрыманне чысціні на сваіх месцах стаянкі і па сканчэнні спаборніцтва 
павінны здаць тэрыторыю камісару па экалогіі. Толькі пасля гэтага і пры адсутнасці іншых парушэнняў экалогіі экіпажу будзе вернуты экалагічны дэпазіт.
Пры працы з лябёдкай удзельнікі павінны прымяняць караабарончы стпор. За парушэнне гэтага патрабавання прадугледжаны штраф у памеры экалагічнага дэпазіту. Выключэнне можа быць зроблена для экіпажаў, якія выкарыстоўваюць сінтэтычны трос.
  Удзельнікі абавязаны працаваць са сталёвым тросам ад лябёдкі толькі ў скураных пальчатках.
  Забаронена дакранацца сталёвага лябёдачнага тросу пад нагрузкай.
  Забаронена перасякаць сталёвы лябёдачны трос пад нагрузкай.
 Па рашэнні афіцыйнага ўрача спаборніцтва любы Удзельнік/экіпаж можа быць не дапушчаны да старту ў наступных выпадках:
·  адсутнічае аптэчка;

·  адсутнічае 1-дзённы запас пітной вады і прадуктаў харчавання;

·  маюцца прыкметы алкагольнага ап’янення ў кіроўцы;

·  маюцца медычныя паказанні для аказання неадкладнай медыцынскай дапамогі.
Па рашэнні афіцыйнага ўрача спаборніцтва можа быць спынены рух па СУ любога Удзельніка/экіпажа ў тым выпадку, калі маюцца медыцынскія паказанні для аказання неадкладнай медыцынскай дапамогай і/ці кіроўца Удзельніка знаходзіцца ў стане алкагольнага ап’янення.
У часе спаборніцтва катэгарычна забаронена язда па ўзараных ці засеяных палях. Удзельнікі, заўважаныя ў невыкананні дадзенага пункту, наказваюцца грашовай пеналізацыяй у памеры заявачнага ўзносу. Пры гэтым Удзельнік абавязаны самастойна і за свой кошт кампенсаваць шкоду, прычыненую ўладальніку сельгасугоддзяў. Да моманту выканання гэтых умоваў Экіпаж лічыцца часова выключаным са спаборніцтва.
У выпадку калі ў часе правядзення спаборніцтва прадстаўнікамі ўлады будуць заўважаныя парушэнні экалагічнага заканадаўства і пры гэтым немагчыма будзе вызначыць канкрэтнага віноўніка гэтага парушэння, то штраф будзе выплачаны арганізатарамі з сумы сабраных экалагічных дэпазітаў. Калі пасля выплаты штрафу застануцца нейкія сродкі, то яны будуць вернуты ўдзельнікам (пасля здачы месца стаянкі Экалагічнаму камісрау) прапарцыйна ўнесенаму дэпазіту.
18. Пратэсты
Пратэсты могуць быць пададзеныя любым удзельнікам напрацягу 1 (адной) гадзіны пасля апублікавання вынікаў. Пратэсты падаюцца ў пісьмовай форме асабіста спартыўнаму камісару спаборніцтва з указаннем канкрэтных артыкулаў і пунктаў рэгламентуючых дакументаў. Суправаджаецца ўнясеннем грашовага залогу ў памеры 100000 руб. Калі пратэст акажацца абгрунтаваным, унесены залог вяртаецца.
19. Спыненне спаборніцтва.

Спаборніцтва можа быць спынена ў любы момант рашэннем арганізатара.
20. Адказнасць і адмова ад прэтэнзій.


20.1 Заяўнік, які падпісаў бланк заяўкі, сваім подпісам на бланку заяўкі пацвярджае, што ён і ўсе члены яго экіпажа азнаёмлены з правіламі і абавязуюцца іх выконваць.

20.2 Заяўнік гарантуе дакладнасць звестак, указаных у бланку заяўкуі і сапраўднасць подпісаў усіх членаў свайго экіпажа.

20.3 Заяўнік нясе адказнасць за свае дзеянні (ці бяздзеянне) і дзеянні (ці бяздзеянне) усіх членаў свайго экіпажа. Адмаўляецца ад патрабаванняў кампенсацыі шкоды, якая 
ўзнікла ў выніку пашкоджанняў і/ці няшчасных выпадкаў, якія здарыліся ў часе і ў сувязі з мерапрыемствам, у дачыненні да Арганізатара. Кожны член экіпажа ў любы момант можа адмовіцца ад далейшага ўдзелу ў спаборніцтвах і прызнае, што ён едзе на свій страх і рызыку.
   20.4
 Кожны член экіпажа подпісам на бланке заяўкі пацвярджае, што ён азнаёмлены з правіламі, з рэгламентам і з іншымі нарматыўнымі дакументамі спаборніцтва. І абавязуецца выконваць і кіравацца гэтымі дакументамі, а таксама адмаўляецца ад патрабаванняў кампенсацыі шкоды, якая ўзнікла ў выніку пашкоджанняў і/ці нешчасных выпадкаў, якія здарыліся ў часе і ў сувязі ў мерапрыемствам, у дачыненні да Арганізатара.
  
20.5 Арганізатар пакідае за сабой права не дапусціць да спаборніцтва любога ўдзельніка без тлумачэння прычын. Заявачны ўзнос пры гэтым вяртаецца поўнасцю.
   20.6 Арганізатары пакідаюць за сабой права зняць са спаборніцтва любога Удзельніка ў любы момант. Падставай для гэтага могуць з’яўляцца:
· Неспартыўныя паводзіны Удзельніка
· Непаважлівыя адносіны да Суддзяў, Арганізатарў, іншых Удзельнікаў, прадстаўнікоў уладаў.

· Невыкананне экалагічных нормаў і нормаў бяспекі.

· Знаходжанне на трасе ў нецвярозым стане.
· У выпадку калі канструкцыя аўтамабіля Удзельніка будзе прызнаная небяспечнай.

Заявачны ўзнос пры гэтым не вяртаецца.
21. Змена, трактоўка і тлумачэнне Рэгламенту.

Усе змены, трактоўка і тлумачэнне дадзенага Рэгламенту з’яўляюцца прэрагатывай Арганізатараў.

